
      ᑐᓴᒐᒃᓴᖅ 
 

ᓄᓇᕗᒥ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕆᓴᒃᑯᑦ ᐊᖓᔪᖅᑳᖓᑦ ᐊᒻᒪᓗ 
ᐊᐅᓚᑦᓯᔨᐅᓂᐊᖅᑐᖅ ᑐᓴᖅᑎᑦᓯᔾᔪᑕᐅᕗᑦ 

 

ᐃᖃᓗᐃᑦ, ᓄᓇᕗᑦ (ᒪᐃ 10, 2000) - ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒥ ᐆᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᓂᒃ ᐃᑦ ᐱᑯ ᖁᕕᐊᓱᒃᐳᖅ ᑐᓴᖅᑎᑦᓯᒋᐊᒃᓴᖅ ᑎᒃᑯᐊᖅᑕᐅᓂᖏᓐᓂᒃ R. A. Blennerhassett 
ᐊᖓᔪᖅᑳᖑᓂᐊᕐᓗᓂ ᐊᒻᒪᓗ ᐊᐅᓚᑦᓯᔨᐅᓂᐊᕐᓗᓂ ᓄᓇᕗᒥ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᓐᓄᑦ. 
 

ᐊᖓᔪᖅᑳᖃᕐᓗᓂ ᒥᓂᔅᑕᒥᒃ ᐃᑦ ᐱᑯ, ᑖᓐᓇ ᒥᔅᑕ ᐱᓄᕼᐊᓴᓯᑦ ᓄᓇᕗᒥ ᑯᐊᐳᕇᓴᒃᑯᓐᓅᖅᑐᖅ 
ᐱᓕᕆᐊᖃᕐᓂᑰᑦᓯᐊᖅᑐᓂ ᐆᒻᒪᖅᑯᑎᓕᐅᕐᓂᕐᒥᑦ ᐊᒻᒪᓗ ᐱᑕᖃᖅᑎᑦᓯᓂᕐᒥᑦ.  1995-ᒥᓂᑦ ᑖᓐᓇ 
ᑐᒡᓕᕆᔭᐅᓯᒪᔪᖅ ᐊᖓᔪᖅᑳᖓᓐᓄᑦ ᐊᐅᓚᔾᔪᑕᐅᔪᑦ ᐊᒻᒪᓗ ᐊᖓᔪᖅᑳᕆᔭᐅᓪᓗᓂ ᖃᐅᔨᒪᒋᐊᓕᒻᒪᕆᖕᓄᑦ 
ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᓐᓂ.  ᑕᒪᑐᒪ ᓯᕗᕌᒍᑦ ᐱᓕᕆᐊᖃᓚᐅᖅᑐᖅ 
ᐊᖓᔪᖅᑳᖑᓪᓗᓂ ᖃᐅᔨᒪᒋᐊᓕᒻᒪᕆᖕᓄᑦ ᑖᑦᓱᒪ ᓄᓇᓕᐅ St. Catharines Hydro ᐆᒻᒪᖅᑯᑎᓕᕆᔨᖏᓐᓄᑦ 
ᐊᒻᒪᓗ ᐊᕐᕌᒍᓂᒃ ᐊᕙᑎᓂᒃ (20) ᐱᓕᕆᓯᒪᔪᖅ ᓅᕙᓯᑰᓴ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖏᓐᓂ 
ᐊᔾᔨᒌᙱᑦᑐᓂᒃ ᐱᓕᕆᐊᖃᖅᓱᓂ ᐆᒻᒪᖅᑯᑎᖃᖅᑎᑦᓯᓂᕐᒧᑦ. 
 

“ᐱᓕᕆᓯᒪᓂᒻᒪᕆᐊᓄᑦ ᐊᒻᒪᓗ ᖃᐅᔨᒪᓂᐊᓄᑦ, ᐃᓕᓯᒪᔭᖏᓐᓂᒃ ᖃᓪᓗᓈᑦ ᓄᓇᖏᓐᓂ ᐊᒻᒪᓗ 
ᐱᓗᐊᖅᑐᒥᒃ ᐅᑭᐅᖅᑕᖅᑐᒥ, ᒥᔅᑕ ᐱᓕᓄᕼᐊᓯᑦ ᐃᑲᔫᑎᒻᒪᕆᖕᓂᐊᖅᑐᖅ ᓄᓇᕗᑦ ᐆᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᖏᓐᓄᑦ,” ᒥᓂᔅᑕ ᐱᑯ ᐅᖃᖅᑲᐅᔪᖅ. 
 

ᒥᔅᑕ ᐱᓕᓄᕼᐊᓯᑦ ᐱᓕᕆᖃᑎᖃᑦᓯᐊᕐᓂᐊᖅᑐᖅ ᒥᔅᑕ ᐲᑕ ᓯᑳᑦ, ᐃᓚᐅᓕᕋᑖᓚᐅᖅᑐᖅ 
ᒐᕙᒪᐅᖃᑎᒌᓕᕆᔩᓄᑦ ᑐᑭᒧᐊᒃᑎᑦᓯᔨᐅᓪᓗᓂ ᓄᓇᕗᒥ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ 
ᐊᑐᓕᖅᑎᑦᓯᕙᓪᓕᐊᔨᖏᓐᓄᑦ.  ᐱᓕᕆᐊᒃᓴᖏᑦ ᐋᖅᑭᒃᓱᐃᔨᐅᓗᑎᒃ ᐊᔪᕈᓐᓃᕈᑎᒃᓴᓂᒃ ᓄᓇᕗᒥ 
ᐱᑕᖃᖅᑎᑦᓯᓂᕐᒧᑦ ᐊᒻᒪᓗ ᐅᐊᔭᓅᖅᑐᓄᑦ ᐆᒻᒪᖅᑯᑎᖃᖅᑎᑕᐅᓂᖓᓄᑦ ᓄᓇᕗᒥ ᓄᓇᓕᐅᔪᑦ ᐊᕐᕌᒍᐊᓂ 
2001. 
 

ᒥᔅᑕ ᓯᑳᑦ, ᐊᑐᖅᑐᐊᖅᑕᐅᓪᓗᓂ ᓄᓇᓖᑦ ᒐᕙᒪᓕᕆᔨᖏᓐᓂᒃ ᐃᖏᕐᕋᖃᑦᑕᐅᑎᓕᕆᔨᓂᓪᓗ 
ᑎᑭᒐᓱᐊᕐᓂᖓᓂ ᐊᐅᔭᖓ 2001, ᐊᑯᓂ ᓄᓇᕗᒥᐅᖑᓕᖅᑐᖅ ᐊᒻᒪᓗ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᓯᒪᓪᓗᓂ.  ᐊᕐᕌᒍᓂᒃ 14-ᓂᒃ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᓐᓄᑦ 
ᐱᓕᕆᓯᒪᔪᖅ ᐱᓕᕆᐊᓂᒃ, ᐊᖓᔪᖅᑳᖑᓂᖅᒨᓕᖅᓱᓂ.  ᐊᐃᐳᕈ 1, 1999-ᒥᓂᑦ 
ᐊᖓᔪᖅᑳᕆᔭᐅᑲᐃᓐᓇᖅᓯᒪᔪᖅ ᓄᓇᓖᑦ ᒐᕙᒪᓕᕆᔨᖏᓐᓂᒃ ᐃᖏᕐᕋᖃᑦᑕᐅᑎᓕᕆᔨᓂᓪᓗ ᕿᑭᖅᑖᓗᖕᒥ. 
 

-30- 
ᑐᑭᓯᒋᐊᒃᑲᓐᓂᕈᒪᒍᕕᑦ ᐅᖃᕐᕕᒋᓗᒍ: 
ᕕᓐᑎ ᕼᐋᓗᓇᓐ 
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᓂᕐᒧᑦ 
ᓄᓇᕗᑦ ᒐᕙᒪᖏᑦ 

 (867) 979-5822 

ᖃᕆᓴᐅᔭᒃᑯᑦ: whalonen@gov.nu.ca

